
GOUVÈNÈ CUOMO PATISIPE NAN WIKENN LAPÈCH LIB ETA A NAN LAK SARANAC 

 

Foto ak Videyo Evènman an Disponib nan Lyen ki Anba la yo 

 

Jodi a, Gouvènè Andrew M. Cuomo te fè lapèch nan Lak Saranac avèk Senatè Betty Little ak Manm 

Komisyon Depatman Pwoteksyon Anviwònman (Department of Environmental Conservation – DEC), 

Joseph Martens nan Wikenn Lapèch Lib New York nan eta a, yon evènman anyèl ki deziyen pou “pran” 

nouvo pechè yo epi pou “ankouraje” yo vin moun ki gen pasyon pou lapèch.  

 

Foto ak videyo vwayaj lapèch Gouvènè a disponib nan la a:  

VO: https://www.yousendit.com/download/WFJWZFh2cGtiR0k5WThUQw  

SOT: https://www.yousendit.com/download/WFJWZFhpZ2c1aVpBSXNUQw  

Foto: http://www.flickr.com/photos/governorandrewcuomo/sets/72157634390217003/  

 

Gouvènè Cuomo di konsa, “Depi nan Lak atiran Saranac ak nan gran Finger Lakes pou rive nan plaj Long 

Island yo, Eta New York ofri pi bon lapèch pou sitwayen yo, vizitè yo ak menm Gouvènè yo. Nan 

pwogram New York Louvri pou Lachas ak Lapèch nou an, Wikenn Lapèch Lib sa a prezante tout bon kote 

New York genyen pou ofri pechè yo pou fè lapèch. Non sèlman lapèch se yon bon fason pou jwi bon 

aktivite deyò eta nou an, li kapab ede atire touris ak kreye aktivite ekonomik tou. Pou sezon lete sa a, 

mwen ankouraje tout Nouyòkè yo pou lage yon liy nan dlo epi pou wè sa yo kapab pran toutbon.”  

 

Nan pwogram New York Louvri pou Lachas ak Lapèch Gouvènè Cuomo a, sitwayen New York yo ak vizitè 

yo ka fè lapèch pou gratis san yo pa gen yon lisans lapèch nan okenn nan 7.500 lak ak letan eta a oswa 

nan distans 50.000 mil rivyè ak kouran dlo yo pandan wikenn 29-30 jen an. Pechè dlo lanmè yo ka fè 

lapèch tou nan dlo lanmè oswa nan pou espès pwason lanmè migratwa san yo pa enskri nan Rejis 

Lapèch Maren Lwazi. 

 

Manm Komisyon Martens di konsa, “Lè nou fè plis moun patisipe nan espò lapèch la sa reprezante yon 

eleman enpòtan pwogram New York Louvri pou Lachas ak Lapèch Gouvènè Cuomo. Sa a se pi bon 

moman pou mete yon moun nan espò lapèch la oswa pou envite yon zanmi oswa yon manm fanmi lòt 

eta vin jwi bon jan lapèch eta a gen pou ofri.” 

Pwogram New York Louvri pou Lachas ak Lapèch gen ladan efikasite lisans lachas ak lapèch ak rediksyon 

frè lisans yo, amelyorasyon aksè pou lapèch nan plizyè kote nan eta a, estokaj 900.000 liv pwason ki elve 

nan enkibatè DEC, epitou ogmantasyon opòtinite lapèch nan plizyè rejyon. 

 

Pou ankouraje lapèch ankò nan Eta New York, Gouvènè Cuomo te siyen yon pwojè-lwa ane pase pou 

ogmante posiblite pou kou pratik gratis sou lapèch, pou pèmèt plis Nouyòkè fè eksperyans lapèch pou 

premye fwa. Pou fè sa, Gouvènè a pèmèt DEC ogmante kantite kou gratis ki kapab fèt toupatou nan eta 

a. Pwogram Jounen Lapèch Lib la te kòmanse nan ane 1991 pou pèmèt tout moun jwenn opòtinite pou 

eseye bon jan lapèch Eta New York genyen pou ofri. Endistri lapèch New York pou lwazi kreye apeprè 

$1,8 milya dola nan aktivite ekonomik lan chak ane, pou sipòte prèske 32.000 djòb. 

 

Pou jwenn yon lis evènman lapèch lib, ale nan sitwèb DEC.  

 

N ap fè pechè yo sonje menmsi yon lisans lapèch pa obligatwa pandan wikenn lapèch lib la, tout lòt 

règleman lapèch la rete anvigè. 

 

Kèk ti enfòmasyon sou lapèch nan Eta New York: 

 

Ekonomi Lapèch nan New York  

• Nan ane 2011, efò jounen lapèch pou 29,8 milyon pechè te fèt nan dlo New York (dlo dou ak dlo 

lanmè ansanm, pechè ki gen laj 16 zan ak plis)  

• Apeprè 75% jou pechè yo te fèt nan dlo fre, 25% nan dlo lanmè  

• New York klase #2 nan nasyon an nan depans total pechè yo fè nan ane 2011  

• New York klas #6 nan nasyon an nan kantite pechè ki pa p viv nan eta a epi ki vizite/fè lapèch 

nan dlo New York  

• Lapèch pou espò reprezante plis pase 32.000 djòb nan New York nan ane 2011, epi li pwodui 

$334 milyon dola nan revni taks leta ak taks lokal. 

 

Popilarite Espès Pwason yo  

• Blak-bras (bas gwo bouch ak bas ti bouch) se pwason lapèch espò dlo dou ki pi popilè nan  

New York  

• Yo konsidere New York kòm yon premye eta ki gen 5 nan 100 dlo prensipal pou lapèch bas  

• Twit (wiso, mawon, lakansyèl) te dezyèm espès pi popilè pechè yo renmen  

• New York gen apeprè yon distans 15.000 mil wiso dlo frèt ki sipòte youn oswa plizyè espès twit  

• Twit wiso rekò eta New York (61 liv) yo te kenbe nan Lak Silver (konte Hamilton) nan dat 15  

me 2013 

Lapèch nan Gran Lak yo  

• Lak Ontario se dlo fre kote yo kapab fè plis lapèch nan New York  

• Nan ane 2007, pechè yo te peche pou apeprè 4,4 milyon jounen pechè nan dlo Gran Lak Eta 

New York, epi yo te depanse plis pase $172 milyon dola.  

• Pechè twit ak somon Lak Ontario ap kontinye jwi lapèch eksepsyonèl pou twit ak somon. Pechè 

yo ap jwi to pyèj rekò oswa prèske rekò pou somon Chinook, somon coho, twit lakansyèl ak twit 

mawon.  

• Pechè bas Walleye ak bas ti bouch nan Lak Erie te fè eksperyans siksè lapèch prèske rekò nan 

ane 2012. Lapèch Walleye avèk siksè te depase mwayèn nan 7 nan 10 ane pase yo.  

• Lak Ontario toujou ap pwodui pi gwo somon Chinook nan basen Gran Lak yo.  

• Yo te pran maskinonj twope ki depase 50 liv chak ane nan rejyon Thousand Islands St. Lawrence 

Rivyè Eta New York.  

 

Enkibatè Eta New York  

• Enkibatè pwason DEC fè elvaj ak estoke apeprè 900.000 liv pwason chak ane pou amelyore 

opòtinite lapèch pou lwazi nan dlo fre New York 

### 

